
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.
 ૪ 
 પાદપૂર્તિ 
કોંઢ રાજ્યની કચેરીમાં આજે એક અમીરનું આસન
ખાલી પડ્યું છે. એ આસન ઉપર બેસનારા સામંત વિના તે
રાજાજીને પોતાનો ભર્યો દરબાર પણ સ્મશાન જેવો સૂનો
લાગે; કસૂંબાના ઘૂંટડા બીજી કોઈ ભુજાની અંજળિમાંથી એને
ભાવે નહિ. “આજ એ જોગાજીભાઈ કેમ નથી આવ્યા ?”

“બાપુ !” બારોટે કહ્યું : “જોગાજીએ અન્નજળ મેલ્યાં
છે : દેહ પાડી નાખવાની એણે પ્રતિજ્ઞા કરી છે : ગામમાં
હાહાકાર બોલી ગયો છે.”

"કાં ?"

“કાલ રાતે જોગાજી રાઠોડને સોણું આવ્યું : જાણે
પોતે દરબારમાં આવવા નીકળ્યા છે : સામેથી એક ગાંડો
હાથી હાલ્યો આવે છે; રાઠોડને હાથી મારવા દોડે છે;
પોતે ભે ખાઈને ભાગે છે; ઉતાવળમાં ઘરની અંદર દાખલ
થવા જાય છે; ફડકાને લીધે બારીમાં નીચે નમવાનું ભૂલી
જાય છે, અને કપાળમાં ધડ દઈને બારસાખ ભટકાય છે,
ખોપરી ફાટી જાય છે; અને પોતાનો પ્રાણ નીકળી જાય
છે : આટલું સોણું આવીને ઊડી ગયું. રાઠોડની આંખ ઊઘડી.
શરીર પર જુએ તો રેબઝેબ પરસેવો નીતરી રહ્યો છે. મનમાં
થયું કે હાય ! હાય ! હું ભાગ્યો ! હું રજપૂત ભાગ્યો !
મોતથી ડરીને ભાગ્યો ! નક્કી મારા જીવતરને માથે કૈંક


મોટું કલંક આવવાની આ અગમવાણી થઈ, તે પહેલાં તો
 ૩૫

